
In üüsarar Bundasverfassig schtoot im
Artikhal viaradriißig aswo dinna: Der
Bund ist befugt, auf dem Gebiete des

Siedlungs- und Wohnungswesens
Bestrebungen zugunsten der Familie zu
unterstützen. - I bin khai Jurischt und khann
also üüsari Bundasverfassig nitt uuslegga.
Zimmli sihhar hanni au jetz dar falsch

Artikhal varwütscht. I waiß au nitta,
was das Wörtli <befugt> haißa soll. Sötti
dar Bund, khönnti är, törrfti är odar
müßti är Was i abar waiß isch das,

daß as im Prättigau an Ortschaft gee

tuat, wo Schuders haißt. Und in därra
Sidlig hätts Hüüsar mit Woniga drii und
in denna Wooniga läband Lütt. Abar
nümma lang. Das ganza Gebiat vu Schuders

isch nemmli am Rutscha. Dar ganz
Hang isch in Beweegig, Hüüsar khejand

um, Schtrooßa varschwindand in dar

Tüüfi, Wiisa und Äckhar wärdand var-
rissa und man isch khai Taag sihhar,

wenns a Khataschtroofa gee tuat. Geo-

looga behauptand, as wääri aswas
dargääga zmahha, Wassar ablaitan und aso.

Ma khann abar vu denna Geolooga nitt
varlanga, daß sii Schuders usam aigana
Sackh retta tüand. Dar Khanton Grau-
bünda khanns au nitt allai. Drumm lääs

ii dar Artikhal viaradriißig halt noch

miinara Mainig und denn teeti är haißa:
Dar Bund isch varpflichtat, ufam Gebiat

vu Schuders Varschtreebiga zmahha, und
muaß sofort darfür sorga, daß da Familia

vu Schuders nitt d Wooniga ins Taal aaba

rutschand!

An einen Arzt

«Lieber Herr Doktor, wann darf ich
wieder all das essen, was mir gar nicht

gut tut?» Schnogg

c Hätten Sie ein Zimmer mit doppeltem Ausgang in Verbindung mit dem

Appartement des Maharadscha?»

